
Ёшларни ватанпарварлик руҳида тарбиялаш барчамиз учун доимий ва 

долзарб масаладир. Жамиятимизни, ҳаётимизни ва тинчлигимизни 

ҳимоячилари бўлмиш ҳарбийлик вазифаси азал-азалдан муқаддас ва олийжаноб 

касб ва бурчларимиздан бири ҳисобланади. Ёшларни ҳарбий-ватанпарварлик 

руҳида тарбиялашга доир ишларни жонлантириш ва фаоллаштиришда таълим-

тарбия, оила, ота-онларнинг вазифаси алоҳида саналади, шу билан бир қаторда 

педагогларда ижтимоий ва психологик билимларни ҳам талаб этади. Бугунги 

кунда ёшларни ҳарбий-ватанпарварлик руҳида тарбиялаш ишлари Ўзбекистон 

Республикаси Конституцияси ва қонунлари, Ўзбекистон Республикаси Олий 

Мажлиси палаталари қарорлари, Ўзбекистон Республикаси Президентининг 

фармонлари ва қарорлари ҳам ишлаб чиқилмоқда.  Хусусан “2017–2021 

йилларда Ўзбекистон Республикасини ривожлантиришнинг бешта устувор 

йўналиши бўйича ҳаракатлар стратегиясини “Ёшларни қўллаб-қувватлаш ва 

аҳоли саломатлигини мустаҳкамлаш йили”да амалга оширишга оид Давлат 

дастури”да “Ватанпарвар” ташкилоти базасида ёшларни меҳнат бозорида 

эҳтиёж юқори бўлган касбларга ўқитишда кўмак бериш масъулияти 

http://voenservice.ru/boevaya_podgotovka/ogp/patriotizm-vernost-voinskomu-dolgu--nravstvennyie-traditsii-i-osnovyi-duhovnogo-potentsiala-rossiyskogo-ofitserskogo-korpusa/
https://bsblog.info/patriotizm-v-ssha-prinadlezhit-lyudyam/
http://archive.redstar.ru/index.php/siriya/item/14445-patriotizm-po-amerikanski

юклатилган [2]. 

Дарҳақиқат, ватанпарварлик ёшларда фуқаролик бурчи, шахсий 

масъулият ҳисси, Ватан тақдирига дахлдорлик туйғусини, фаол ҳаётий позиция 

ва қатъий эътиқодини, касбий маҳоратини шакллантирадиган қудратли 

воситадир. Бундан унумли фойдаланган ҳолда ёшларимизда ёт ғояларга қарши 

мафкуравий иммунитетни шакллантириш, Она-юрт тақдири учун масъулият 

туйғусини мустаҳкамлаш, уларни ўз касбига садоқатли ва ҳар томонлама етук 

кадрлар этиб тарбиялаш бўйича аниқ чора-тадбирлар кўришимизни тақозо 

қилмоқда. 

Маълумот ўрнида Ёшларни ҳарбий-ватанпарварлик руҳида тарбиялаш 

ишлари қуйидаги тўрт босқичда амалга оширилади: 

биринчи босқич (3-7 ёшдагилар) атрофдаги олам, Ватан ҳақида 

дастлабки тасаввурлар пайдо бўладиган босқич ҳисобланиб, унда оила ва 

мактабгача таълим муассасаларида болаларга тегишли йўналишлар бўйича 

шеърлар, қўшиқлар ўргатиш, эртак ва ҳикоялар айтиб бериш, расмлар 

чиздириш, ҳарбий музейлар ва маданият ва истироҳат боғларига экскурсиялар, 

спорт мусобақалари ташил этиш, давлат рамзлари (байроқ, герб, мадҳия) билан 

таништириш асосида уларда она юртга муҳаббат туйғуларини шакллантиришни 

ўз ичига олади; 

иккинчи босқичда (7-16 ёшдаги болалар) ўқувчиларнинг Ватанга 

муҳаббати ва садоқатини мустаҳкамлаш, Она-юрт олдидаги фарзандлик 

бурчини юксак масъулият билан бажариш, уларда Қуролли Кучларимизга 

бўлган ишонч ва ижобий фикрларни янада кучайтириш, ҳарбий хизмат 

нуфузини ошириш, ѐшларнинг жисмонан соғлом, маънавий етук, мустақил 

фикр юритадиган баркамол инсон сифатида шакллантириш каби эзгу ишларга 

даъват этилади; 

учинчи босқич (16-18 ѐшдаги ўсмирлар) ёшларда Ватанга ва унинг 

ҳимояси учун муносиб хизмат қилишга руҳан ва жисмонан тайёрликни 

таъминлашга йўналтирилади. Миллий армиямиз учун жисмонан бақувват ва 

маънан етук ёшлар зарурлиги, ҳарбий хизматнинг аҳамияти, Қуролли Кучларда 

олиб борилаѐтган ислоҳотлар ҳақида батафсил маълумот бериб борилади; 

тўртинчи босқич (18-30 ёшдагилар) ёшларнинг жисмоний ва маънавий 

қобилияти, етакчилик кўникмалари ва интеллектуал салоҳияти, профессионал 

малакасини ошириш, эгаллаган касбига садоқати ва фидойилиги билан Ватан 

равнақи ва юрт тараққиётига салмоқли ҳисса қўшиш ва бунга эришишни 

назарда тутади. 

